PAGE  
2

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикалöн государственнöй могъяс вылö вузöс ньöбöм, 
уджъяс вöчöм, услугаяс сетöм бурмöдöм кузя мераяс йылысь"Коми Республикаса Правительстволöн 2005 во декабр 26 лунся 332 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикалöн государственнöй могъяс вылö вузöс ньöбöм, уджъяс вöчöм, услугаяс сетöм бурмöдöм кузя мераяс йылысь" Коми Республикаса Правительстволöн 2005 во декабр 26 лунся 332 №-а шуöмö татшöм вежсьöмъяс:

3 пунктлöн мöд абзацын "заказъяс меститöм кузя" кывъяс вежны "государственнöй заказ вöчысьяслы заказъяс меститöм кузя удж вöчöм вылö";
уполномочитöм органлöн öтув удж вöчан Пöрадокын государственнöй заказ вöчысьяслы заказъяс меститöм кузя удж вöчöм вылö государственнöй заказ вöчысьяскöд вузасьöм нуöдöмöн, мый вынсьöдöма шуöмöн (1 №-а содтöд):
1) 3 пунктö содтыны татшöм сюрöса коймöд абзац:

"индöм ногöн конкурс нуöдöмын аслас ыштöм йылысь юöрсö йöзöдö заказъяс меститöм йылысь юöртöм вылö официальнöй йöзöдан изданиеын (водзö – официальнöй йöзöдан издание) да пасйö заказъяс меститöм йылысь юöртöм вылö "Интернет" сетьлöн Коми Республикаса официальнöй сайтын (водзö – официальнöй сайт);";
2) 4 пунктын:

а) коймöд абзацын "регламент" кыв вежны "пöрадок" кывйöн;

б) квайтöд абзац гижны тадзи:

"йöзöдö официальнöй йöзöдан изданиеын заказъяс меститöм йылысь юöр  да пасйö тайö юöрсö официальнöй сайтын;";

в) сизимöд абзац киритны;

3) 5 пунктлысь медводдза абзац гижны тадзи:

"Конкурс (аукцион) нуöдöм могысь уполномочитöм орган лöсьöдö конкурснöй (аукционнöй) комиссия. Конкурснöй (аукционнöй) комиссия котыртöм йылысь, сэтчö пырысьяс йылысь, сылöн веськöдлысь да секретар йылысь решение примитсьö уполномочитöм органöн конкурс (аукцион) нуöдöм йылысь  юöртöмсö йöзöдтöдз.";
4) 6 пунктын:

а) дас квайтöд абзац киритны;

б) "кадколаст, кор конкурсын (аукционын) вермысьыслы колö кырымавны государственнöй контракт (поставка серти сёрнитчöм)" абзац бöрын содтыны татшöм сюрöса абзацъяс:

"конкурсын участвуйтöм вылö заявкаяс донъялан муртöс, сылöн сюрöс да тöдчанлун;
ичöт предпринимательство субъектъяслысь заказъяс меститöм йылысь, а сідзжö заказъяс меститöмын участвуйтігöн мыж вештан системаса  учреждениеяслы да предприятиеяслы, вермытöмаяслöн организацияяслы законодательствоын индöм дырйи верктуй сетöм йылысь вöзйöмъяс";"
5) 7 пунктлöн медводдза абзацын "9" лыдпас вежны "6" лыдпасöн, "5 (вит)" кывъяс вежны "7 (сизим)" кывъясöн;

6) 8 пункт гижны тадзи:

"8. Восьса конкурс, восьса аукцион нуöдöм йылысь юöртöмыс йöзöдсьö уполномочитöм органöн официальнöй йöзöдан изданиеын да пасйыссьö официальнöй сайтын.";
7) 11 пункт гижны тадзи:

"11. Уполномочитöм орган лун чöжöн, мый лоö донъялан протокол кырымалöм бöрын да конкурсын участвуйтöм вылö заявкаяс, аукцион протокол  öтластитöм бöрын, сетö заказчиклы конкурснöй (аукционнöй) комиссияö став пырысьöн кырымалöм протоколъяс сы мында, мыйта конкурсын (аукционын) вермысьыс, а сідзжö вермысьяслысь заявка копияяс.";

8) 14 да 15 пунктъяс гижны тадзи:

"14. Сэк, кор конкурссö (аукционсö) лыддьöма артмытöмöн да сöмын заказ меститысьяс пиысь öти участвуйтысьöс, коді сетіс заявкасö конкурсын (аукционын) участвуйтöм вылö, лыддьöма конкурсын (аукционын) участвуйтысьöн, уполномочитöм орган лун чöжöн, мый лоö конкурсын (аукционын) участвуйтöм вылö заявкаяс видлалан протоколсö кырымалан лун бöрын, сетö заказ вöчысьлы заявкаяс видлалан протоколлысь копия да конкурсын (аукционын) татшöм участвуйтысьлысь заявка копия.
15. Заказ вöчысьлöн корöм серти сэк, кор конкурссö (аукционсö) лыддьöма артмытöмöн да государственнöй контракт эз ло кырымалöма конкурсын (аукционын) дзик öти участвуйтыськöд либö заказ меститöмын участвуйтыськöд, коді сетіс дзик öти заявка конкурсын (аукционын) участвуйтöм вылö, уполномочитöм орган сетö заказ вöчысьлы конкурсын (аукционын) участвуйтöм вылö заявкаяс видлалан протоколлысь копия да заказ меститысьлысь заявка копия, кодкöд заказ вöчысь кöсйö кырымавны государственнöй контракт, медым ыстыны Коми Республикаса олöмö пöртысь власьт органö, кодöс уполномочитöма нуöдны контроль Коми Республикаса государственнöй могъяс вылö заказъяс меститан юкöнын, дзик öти поставщиккöд (збыльмöдыськöд, медалыськöд) государственнöй контракт кырымалöмын позянлун сöгласуйтöм йылысь шыöдчöм.". 
Коми Республикаса Юралысь                                                       В. Торлопов

Сыктывкар

2007 вося май 8 лун

83 №

Комиöдіс   Афанасьева Е.Е.

3 846 пас

